
	క.	
అన్యు లెఱుంగకయుండన్

గన్యాసఖ్యంబు మనకుఁ గావలయుఁజుమీ!

అన్యాయం బంతఃపుర

విన్యాసము యోగికైన విమలేందుముఖీ!

	సీ.	
పుష్కరావతి యనుపురమున గూఢసే

        నాఖ్యుండు నృపసుతుం డందు నొక్క

యూరుజతనయుండు కూరిమిచెలి గాఁగ

        దాదితో రాఁగయాత్రలకు నరిగి

యొకచోటఁ బరిజనయుక్తుఁడై వసియించి

        దాది వీక్షించి మోదమున నొక్క

కథ చెప్పుమని నిద్ర గదిరినఁ గనుమూయ

        దాదియు నిద్రించెఁ తత్క్షణమున



	 







		
విగతనిద్రుండు గోమటి వినుచునుండ

దివ్యకాంతలు పలికిరి దివి వసించి

కథలు వినవచ్చితిమి మనఃకౌతుకమున

నకట నిద్రించెదరు మూఢులట్ల వీరు.

	క.	
క్షుతశతములకును దీవన

లతిశయముగ నొసఁగి కల్యమగుటయు వెడలెన్

క్షితిపతిసుతుఁ డంతఃపుర

గతుఁడై వైశ్యుండు ద్రోహి ఖండింపుఁ డనన్.

